Dawra mal-Bibljoteka
. Taghrif migbur minn E. R. LEOPARDI

“Wherever there is a civilization
there must be books, and wher-
ever there are books there must
be libraries.”” .

L. STaNtEY JAST.

L-BIBLJOTEKA Rjali, ta’ Malta ghandha warajha storja

ta’ madwar 400 sena. Kieneb is-sena 1555, meta 1-Kunsill
ta’ 1-Ordni, taht il-Gran Mastru de la Sengle, qataghha 1i kellha
ssirv Bibljoteka biex fiha jingabrn 1-kotba kollha tal-Kavalieri
mejtin, u li dan kellu jsir ghall-kumdith ta' dawk ir-Religjuzi
i jkunu jridu jaghtuha ghall-istudju. (1)

Dan kien it-twelid tal-Bibljoteka 1i izjed 'il quddiem insi-
buha ma’ genb il-Knisja ta’ San Gwann. Wara li tqallbet minn
post ghal iehor, il-Bibljoteka ttiehdet f’dar fi Strada San Giorgio,
il-lom Kingsway, ma’ genb it-Tezor ta’ 1-Ordni. (2) '

Fis-sena 1760 kien ighix il-Ball Fra Ludoviku Guerin de
Tencin, li kellu librerija privata maghrufa hafna. Issa gara li
f’dik is-sena miet f’Ruma 1-Kardinal Portocarrero u halla numru
kbir ta’ kotba, u billi dan il-Kardinal kien ukoll Membru ta’
1-Ordni, dawn il-kotba wirithom 1-Ordni. Malli sar jaf b’dan
il-Ball de Tencin xtara minn ghand 1-Ordni l-kotba tal-Kardinal
Portocarrero u, flimkien mal-librerija tieghu privata, irregala
kollox lill-Ordni, bil-patt illi din il-kollezzjoni ta’ kotba, flim-
kien mal-librerija ta’ San Gwann, issir Bibljoteka Pubblika.

Fl-ahhar snin ta’ 1-Ordni nsibu 1i 1-Bibljoteka bdiet tidher
ghall-ewwel darba fil-bilané¢i tat-Tezor, sew bhala artikelu ta’
dhul kemm ukoll ta’ hrug. Insibu ghaldagshekk 1, fis-sena
1778, il-Bibljoteka kellha favur taghha 2,381 skud, u li ghaxar
anin wara l-ispiza ghelbet lid-dhul bi 850 skud. Tl-Bibljoteka
kelha dak iz-zmien mal-25.000 volum u kienet amministrata
u mmexxija minn “‘Commissario Cavaliere’’ u minn Bibljote-
karju, taht it-tregija tal-“‘Camera dei Conti’’. Tl-kotba koltha
tal-Kavalieri malli jmutu kienu jmissu lilha, u l-opri i kienu

(1) Capitolo Generale, 1555,
(2) ‘““The Royal Public Library of Malta’’. by Dr. A.A. Caruana.

jkunu duplikati kienu jinbieghu u b’hekk il-Bibljoteka kellha
introjtu ghall-manteniment taghha stess. (3)

Imed ‘1l quddiem il-Bibljoteka kellha tgawdi renta fissa ta
300 skud fis-sena, mill-imghax ta’ 8 fil-mija fuq kapltal ta’
10,000 skud 1i hallielha l-Abate Bruno, Uditur tal-Gran Mastru
u BSegretarju tal-Kancellerija, bil—kondizzjoni li dawn l-imghax
jibgghu jgawdubom b’uzufrutt ohtu u zewg hutu subien, sa-
kemm jibgghu hajjin. Wara mewthom dawn l-imghax wirtit-
hom il-Bibljoteka ghax-xiri ta’ kotba godda. (4)

Bhala l-ewwel Bibljotekarju ntghazel il1-Kanonku Ghawdxi
GGian Francesco Agius Sultana (maghruf bhala de Soldanis),
illi kien mizmum bhala wiehed mill-aqwa ghorrief tal-Gzira.
Dan miet fl-1770 u warajh lahaq 1-Abbé Gioacchino Navarro,
maghruf bhala antikwarju, numizZmatku u poeta. L Abbé
Navarro dam Bibljotekarju ghal erbghin sena.

i zmienu l-kotba kienu zdiedu bil-bosta u l-post fejn kienet
il-Bibljoteka ma kienx iZjed tajjeb ghax kien ukoll bini gadim.
Ghalhekk 1-Ordni qatghet li tinbena Bibljoteka gdida u ghal
din il-biééa xoghol gie apposta minn barra l-perit Stefano Ittar.
I1-bini 1i tlesta fis-sena 1796, huwa dak il-palazz sabih li naraw
_fuq il-logog 1i, bla dubju ta’ xejn, huwa wiehed mill-ishah 1i
ghandna gol- Belt Tlestew ukoll l-ixkafef ghall-kotba, 1i saru
minn ﬂuq il-Bali Perez de Sarrio. Izda minhabba l-migja tal-
Franéizi fis-sena 1798, il-kotba ma lahqux garrewhom fil-post
il-gdid. Imma dan sar fis-sena 1812, meta kien Kummissarju
tal-Gzira Sir Hildebrand Oakes. Fl-4 ta’ Gunju ta’ dik is-sena
1-Bibljoteka regghet infethet ghall-pubbliku u nghazel dak il-jum
sewwa sew ghax kien jahbat l-anniversarju tat-twelid tar-Re
Gorg I11. Iq sena ta’ wara miet 1-Abbé Navarro, li difnuh £ San
Gwann, u floku lahaq il-Kanonku Giuseppe Bellanti, i kien
Dekan tal-Kattidral.

Fis-sena 1831, il-Gvern qieghed il-Bibljoteka taht it-tmex-
xija ta’ Kumitat Permanenti u bhala President kien mahtur
I-Aréisqof Tsqof ta’ Malta.  F’dan il-Kumitat kien imdahhal
ukoll 1-Onor. John Hookham Frere. F’dik is-sena kienu stam-
pati ghall-ewwel darba r-regolamenti ghat-tmexxija tal-Bibljo-
teka u ghae-cirkolazzjoni tal-kotba,K kif ukoll l-ewwel katalgu.
fejn il-kotba huma klassifikati skond is-suggett.

(8). Bilancio Decennale del Comun Tesoro 1778-1788,
" (4) Massa Frumentaria, Cedola Nru. 893,

Fil-1888, il-Kanonku Bellanti halla minn Bibljotekarju u
floku nghazel Dr. Cesare Vassallo. Fji Zmienu Dr. Vassallo
habrek hafna ghall-Bibljoteka ; ghamel katalgu gdid u gassam
fih il-kotba skond is-suggett. Fost dawn il-katalgi ikkompila
wkoll wiehed ghall-manuskritti 1i sa dak in-nhar kienu jinsabu
fil-Bibljoteka. Bis-sahha ta’ dan il-katalgu dawk il-kodicijiet li
huwa ikklassifika bdew biex hadu l-importanza li kien jixir-
qilhom u swew hafna ghal min gie wara.

Wara Dr. Vagsallo, f1-1880, lahaq Bibljotekarju Dr, A.A.
Caruana li dam fil-post sas-sena 1896. Dan il-Bibljotekarju
huwa maghruf biziejjed ghax-xoghlijiet li halla fuq l-istorja u
I-Arkeologija Kristjana ta’ pajjizna. Meta rtira Dr. Caruana
lahaq floku Dr. Filippo Vassallo, li dam biss tliet xhur, imba-
ghad dahal Bibljotekarju Monsinjur Alfredo Mifsud. Dan il-
Monsinjur, hi gharat igharbe] fl-Arkivju, ta xoghlijiet tajba li
ghad jiswew ghal min irid izid xi xoghol fl-istorja ta’ Malta.
Mons, Mifsud miet fil-20 ta’ Di¢embru 1920, u sar Bibljotekarju
l-Professur Enrico Magro li kien gabel Rettur ta’ l-Universita.
Wara 1-Prof. Magro, fl-1 ta’ Lulju 1923, sar Chevalier Hannibal
P. Scicluna. Fi zmien Chev. ,Scicluna 1-Bibljoteka hadet xejra
ohra : kiber bil-bosta n-numru tal-kotba, sar il-katalgu Il-gdid”
bis-sistema Dewey u ngabret ghaliha l-kollezzjoni tal-kotba Ii
jittrattaw fug Malta u 1i glet imsejha ‘‘Melitensia”’. Taht it-
tregija ta’ Chev. Scicluna ngabar ukoll taht is-sagaf tal-Bibljo-
teka 1-Arkivju ta’ 1-Ordni li qabel kien merfugh f Dipartimenti
ohra tal-Gvern, ' %

Fit-2 ta’ Gunju li ghadda, flok Chev. Scicluna, li rtira,
lahaq Bibljotekarju Dom Mawru Inguanez, 0.8.B. Dan il-Patri
Benedittin ma hemmx ghalfejn wiehed ighid bosta fuqu ghax
ismu huwa maghruf mad-dinja kollha. Bizzejjed wiehed jifli
x-xoghlijiet tieghu u li wiehed jiftakar 1i kien Bibljotekarju u
Arkivista ta’ Montecassino biex nifhmu sewwa min huwa dan
li l-lum jinsab fostna. Minn ghand dan il-Bibljotekarju nitta-
maw 1li ghad ikollna xoghlijiet ta’ interess kbir fuq il-Bibljo-
teka taghna u li ghad naraw x'importanza ghandhom il-kodicijiet
li ghandna. ‘

Nghaddu issa biex naraw x’fiha, jew ahjar xi ftit milli fiha
1-Bibljoteka ta’ Malta, ~

Jinghad illi n-numru ta’ l-opri kollha li jinsabu hawn gew
jilhag 300,000 u dawn huma registrati taht zewg katalgl. Taht

l-ewwel katalgu jinsabu registrati l-kotba bl-isem ta’ l-awtur.
Fil-katalgu l-iehor il-kotba huma klassifikati skond is-suggett.
Dan il-katalgn jimxi fuq is-sistema msejha “‘Dewey Decimal
Classification’”. Din is-sistema kienet formulata fis-sena 1873,
mill-Avukat Melvil Dewey (1851-1931), biex tigi wzata flok is-
sistemi l-ofira li wa kenux efficjent; u kienu jahlu z-zmien.
Fis-sena 1876 harget l-ewwel edizzjoni u, fl-1942, l-erbatax-il
wahda ta’ din is-sistema. Dan biex nuru l-importanza 1i hadet
din is-sistema li giet uzata tista’ tghid kullimkien.

Il-kollezzjoni kollha tal-kotba 11 hemm fil-Bibljoteka nistghu
nagsiuuha fi tnejn : jigifier: manuskritt u kotba stampati. Il-
fergha tal-manuskritti tigbor fiha I-Arkivju tal-Kavalieri ta’ San
Gwann, l-Arkivju ta’ 1-Universitd, jigifieri tal-Muniéipju ta’
Mglta fl-antik, ir-registrl tat-Tezov: b’kollox madwar 8,000 vo-
lum. Fost dawn hemm l-ewwel sbatax li fihom id-diplomi,
kollha tal-pergamena, li 1-Kavalieri réevew minn ghand il-Papiet
u s-Sovrani fil-Medju Evu.

Jingabu wkoll fil-Bibljoteka manuskvitti ohra ta’ siwi kbir,
fosthom il-hajja ta’ Sant’Anton Abbati, b'mitejn stamps (min-
jatura). Dan il-kodiél nkitep fig-sena 1426, minn Pierre Pierre
ta’ Istres w Kkien illuminat minn Robin Fournier ta’ Avignon.
Kopja ta’ dan il-ktieb tinsab fil-Bibljoteka Iawrenzjana ta’ -
Firenze, izda {'dan {a’ l-ahhar il-“colophon”™ ma jaghtix la
lisem ta’ min kithbu langas tal-minjaturist. I-istampi huma
maghmulin bl-istil imsejjah ‘‘grisaille’” u hemm uzati wkoll xi
ftit kuluri. Taht kull stampa hemm miktub titolu fil-qosor, u
riferenza ghall-awtur li minnu gie mehud il-kwadru. Fil-“*colo-
phon’’ insibu miktub illi dawn iz-Zewg manuskritti gew kupjati
minn arazzi kbar (magnus pannus) li kienu maghmulin “‘de
legendis et vita ejusdem sanctl’”” minn Jean Macellard, Sagris-
tan Maggur ta’ Saint Antoine, mis-sena 1410 sal:1417. Dan
il-manuskritt kienu baghtu ghalih minn l-Ingilterra 0 ghal xi
Zmien kien fil-British Museum, fejn gie studjat minn Sir Sydney
Cockerell u Dr. Rose Graham. TIl-ktieb kollu gie kkupjat ghar-
Roxburghe Club u mahrug minn Dr. Rose Graham fis-sena
1937. Kopja ta’ dan il-ktieb tinsab ukoll fil-Bibljoteka.

Hemm numru sabih ta’ manuskritti 1i gew miktuba mis-
seklu XI il hawn, fosthom Bibbja ta’ format Zghir, il-gmiel
taghha, u hafna kotba ohra tal-Titurgija. Fost il-manuskritti
jinsabu opri shah ta’ awturi Maltin li ghadhom ma gew qatt

stampati. Insibu miktubin djarji, tifkiriet, drawwiet godma,
kwistjonijiet i nqalghu dak iz-zmien fuq haga jew ohra u minn
dawn il-karti ghad trid tinkiteb l-istorja tal-poplu Malti ta’
dawn l-ahhar erba’ sekoli. Ghax {’dawn il-karti hemm imnizzla
l-hajja ta’ misserijietna, dik il-hajja lehg]u.aa so¢jall u familjari,
kif hasbuha u kif ghexuha f’dawk iZ-zmenijiet, b’dik 1i hija
karatteristika tal- poplu taghna 1i taghzlu mill-poplu ta’ kull gens
iehor.

Fost il-kollezzjoni tal-kotba stampati l-ewwel ma jigu dawk
li jissejhu “‘inkunabuli”, jigifieri dawk il-kotba kollha li gew
stampati minn mindu Gutenberg kixef l-istampa, madwar is-
sena 1445, sal-1500. Minn dawn il-Bibljoteka ]msabu 45 u
l-eqdem fosthom huwa “‘Moralia Sancti Gregorii’”’, stampat
Ruma fis-sena 1475. Il-bi¢éa Il-kbira ta’ dawn l-inkunabuli
huma stampati 1-Italja v xi haga zghira fi Franza. Minn dawk
ta’ l-Italja hemm numru kbir stampat f"Venezja minn Aldo
Manuzio, il-famuz stampatur ta’ dak iz-zmien. I-edizzjonijiet
i hargu minn taht idejn dan l-istampatur, u li gew imsejhin
Aldini, igibu l-marka “‘ankra’’, u huma mfittxija hafna. Ghal
dak li huwa korrettezza tat-test u l-gmiel tal-karattru L bihom
huma stampati dawn il-kotba tista’ tghid 1i ma jghaddihom
hadd.

Hemm tagsima ohra ta’ kotba ta’ legatura rari u sabiha,
illi jkomplu jzejnu 1-Bibljoteka taghna. Il-biééa l-kbira ta’
dawn il-kotba kienu tal-Gran Mastri u tal-Kavalieri u ghalhekk
igibu fil-qoxra tal-gilda l-istemmi tal-familja taghhom. Minn
din il-legatura naraw kemm kienu apprezzati l-kotba ghand min
" kienu. Imma l-gmiel ta’ xoghlijiet i fihom trid tarah biex tista’
tifhem kif inhu.

Ta’ min isemmi wkoll illi 1-Bibljoteka kellha minn dejjem
xi ftit benefatturi illi rregalawha l-kotba taghhom. Fost dawn
l-ewwel ma ghandu jissemma 1-Ball de Tencin, li huwa mizmum
mhux biss bhala benefattur kbir, izda l-veru fundatur tal-Bibljo-
teka bhala istituzzjoni pubblika. Fost hafna donazzjonijiet ta’
kotba u manuskritti nistghu nsemmu dik tal-Kan. Agius de
Soldanis, tad-Dekan Bellanti, tal-Magistrat Edgar Parnis, tas-
Sur Justin Alvarez, tal-Konti Messina, tal-Konti Caruana Gatto
u tat-tabib John Borg. Flatriju i hemm qabel tidhol fis-sala-
twahhlet irhama kbira u fiha minquxa b’ittri tad-deheb l-ismijiet
ta’ dawk li hadmu ghall-Bibljoteka jew li rregalaw il-kotba tagh-

hom. Dan sar biex il-poplu ma jinsa qatt min huma l-benefat-
turi tieghu. IFis-sala l-kbira hemm ukoll ritratti taz-zejt ta’
hafna minn dawn il-benefatturi jew ta’ dawk li kienu Bibljote-
karji jonkella onoraw lil Malta bil-kitha taghhom.

Fil-Bibljoteka hemm ukoll laboratorju fejn il-kotba u l-manu-
skritti jigu msewwija b'reqqa kbira. Il-manuskritti fuq il-karta
jissewwew Db’metodi l-izjed moderni, jinksew bil-harir fin u
trasparenti u tista’ tghid Jelo“ghu 31(;W1eldu mill-gdid. Il-manu-
skritti fuq il-pergamena jigu mraqqghin b’bi¢¢iet ohra tal-per-
gamena u hekk wiehed iwaqqaf dik il-hsara li maz-Zmien kieku
teqred kollox.

Il-barrani 11 jghaddi jzur 1-Bibljoteka taghna jieqaf u jis-
kanta kif pajjiz tant ckejken u fqir huwa dagshekk ghani fi-
istorja u ghandu Bibljoteka li tixraq fl-aqwa bliet ta’ 1-Ewropa.
1II- Blbl]o’ceka ta’ Malta minn mindu bdiet sal-lum, kibret bil-
mod il-mod, ghexet dejjem mal- poplu gasmet Imeghu l-ferh u
n-niket, giet 11 quddiem fi Zmenijiet ta’ gid u batiet meta 1-poplu
kien batut, bhal ma gara fl-ahhar gwerra. Iida naraw li sa
mill-bidu nett 1i saret ‘‘bibljoteka pubblika’’, il-poplu 1i jap-
prezza l-kultura dejjem kelln ghal qalbu din l-istituzzjoni u
ghalhekk wiehed [lttama, li fiz-zmien 1i gej il- Blbl}oteka jkollha
behem kbir £’dik 1i hija formazzjoni kulturali tal-pajjiz u apprez-
zament ikbar mill-poplu kollu ta’ Malta.



